
Аса Мейірімді, ерекше Рахымды Аллаһтың атымен 
Біз Оны ғана мадақтайтын және Одан ғана көмек пен кешірім тілейтін Аллаһқа мақтаулар болсын! Аллаһтан өзіміздің нәпсіміздің және амалдарымыздың жамандығынан пана іздейміз. Кімді Аллаһ тура жолмен жүргізсе, оны ешкім адастыра алмайды. Ал кімді Аллаһ тастап қойса, оны ешкім тура жолға сала алмайды. Серігі жоқ жалғыз Аллаһтан басқа құлшылыққа лайықты ешкім жоқтығына куәлік беремін және Мухаммад – Аллаһтың құлы әрі Оның Елшісі екеніне куәлік беремін.
Кез-келген намазды Аллаһтың Елшісі (оған Аллаһтың игілігі мен сәлемі болсын) орындағандай етіп орындаудың қажет екендігі туралы
Аллаһтың Елшісі (оған Аллаһтың игілігі мен сәлемі болсын): «Намазды мен сендердің көздеріңше қалай орындаған болсам, солай орындаңдар!», - деп айтатын.  Әл-Бухари 631, 6008.

Имам Ибн Хазм былай деген: “Ақиқатында, Пайғамбардың (оған Аллаһтың игілігі мен сәлемі болсын) бұл сөздері бізді кез-келген намазды, мейлі ол қауіп-қатер кездегі намаз немесе басқа намаз болсын, оны Пайғамбар (оған Аллаһтың игілігі мен сәлемі болсын) орындағандай етіп орындауға міндеттейді!” Қз.: “әл-Әхкам” 7/219.

Имам әш-Шәукани былай деген: “Бұл хадис Пайғамбар (оған Аллаһтың игілігі мен сәлемі болсын) тарапынан намазда сенімді түрде бекітілген амалдар мен сөздерден болған барлық нәрсені орындаудың міндетті екендігіне дәлел болады!” Қз.: “Нәйлюл-әутар” 2/172.
Имам әс-Сән’ани былай деген: “Бұл хадисте намаз орындаушы үшін намазды дәл Аллаһтың Елшісі (оған Аллаһтың игілігі мен сәлемі болсын) орындағандай етіп орындауға бұйыру бар, әрі бұл имамға да, намазды жеке орындаушыға да қатысты!” Қз.: “Субулю-с-Сәләм” 1/179.
Имам әл-Мунауи: “«Намазды мен сендердің көздеріңше қалай орындаған болсам, солай орындаңдар!» деген хадистен шыға келе, имам жұма құтпасын оқыған кезінде отыруға және оны екіге бөлуге міндетті”, - дейтін. Қз.: “Файдул-Қадир” 7015.
Сонымен, «Намазды мен сендердің көздеріңше қалай орындаған болсам, солай орындаңдар!» деген хадис жалпылама болып табылады, әрі кез-келген намаздарға: мейлі ол парыз, не нәпіл намаздары, айт немесе жаназа намаздары т.б. болсын – бәріне қатысты. Бұл хадис осы намаздардың Пайғамбар (оған Аллаһтың игілігі мен сәлемі болсын) тарапынан орнатылған орындау тәртібіне де, олардағы ракағаттар санына да қатысты.
Жаназа намазының артықшылығы
Абу Хурайраның сөздерінен Аллаһ Елшісінің (оған Аллаһтың игілігі мен сәлемі болсын) бірде былай дегені жеткізіледі: «Жерлеу рәсіміне жаназа намазы біткенше  қатысатын (адамға) бір карат
, ал жерлеудің соңына дейін қатысушыға – екі карат сауап бар». Адамдар: “Бұл қандай екі карат?”, - деп сұрады. Пайғамбар (оған Аллаһтың игілігі мен сәлемі болсын): «Олар екі үлкен тау сияқты», - деп жауап берді. Әл-Бухари 1325, Муслим 945.

Имам Әбул-‘Аббас әл-Қуртуби былай деген: “Бұл хадисте қайтыс болған адам үшін жаназа намазын оқыған кісі сый-сауаптан өте үлкен үлес алуға лайық болатынына нұсқау бар. Ал егер адам қайтыс болған кісі үшін жаназасын оқып болып, оның ізінен қабірге дейін ілесіп барса, онда оны үлкен екі үлес күтеді!” Қз.: “әл-Муфхим” 2/604.
Қайтыс болған мұсылмандар үшін жаназа намазын оқудың міндеттілігі туралы
Имам Ибн Хазм былай деген: “Егер қайтыс болған мұсылман кәмелетке толған болса және шәһид болмаса, оны жуу және оған жаназа намазын оқу міндетті екендігіне ғалымдар бірауызды келіскен”. Қз.: «Мәратибул-ижма’» 45.

Зайд ибн Халид әл-Жуханидің сөздерінен Хайбарға жасалған жорықта Пайғамбардың (оған Аллаһтың игілігі мен сәлемі болсын) бір сахабасы қайтыс болған кезде Аллаһтың Елшісі (оған Аллаһтың игілігі мен сәлемі болсын): «Тұрыңдар да, достарыңа жаназа намазын оқыңдар!», - дегені жеткізіледі.  Абу Дауд 2693, Ибн Мәжаһ 2/950, ән-Нәсаи 4/64. Хадистің сахихтығын шейх әл-Әлбани мен шейх ‘Абдул-Қадир әл-Арнаут растаған.

Имам ән-Нәуауи былай деген: “Пайғамбардың (оған Аллаһтың игілігі мен сәлемі болсын): «Тұрыңдар да, достарыңа жаназа намазын оқыңдар!» - деген сөздері қайтыс болған мұсылман адам үшін жаназа намазын орындаудың міндетті екеніне нұсқайды, әрі ол барлық ғалымдардың бірауызды келісімі (ижма’) бойынша фардул-кифая болып табылады”. Қз.: “Шарх «Сахих» Муслим” 7/22.

Яғни егер қайтыс болған мұсылман үшін басқа мұсылмандардың бір тобы болса да жаназа намазын оқыса, басқалардың барлығынан бұл міндеттілік үшін жауапкершілік түседі.  Алайда егер мұсылмандарда қайтыс болған мұсылман үшін жаназа оқуға деген мүмкіндігі бола тұра, оның тұрғылықты мекенінен ешкім осыны істемеген болса, онда сол жерде тұратын мұсылмандардың барлығына күнә жазылады. 
Жаназа намазының қайтыс болған адамға тигізетін ұлы пайдасы туралы

‘Аишаның сөздерінен Аллаһ Елшісінің (оған Аллаһтың игілігі мен сәлемі болсын) былай дегені жеткізіледі: «Қайтыс болған адамның қай-қайсысы үшін болса да саны жүзге жететін әрі әрқайсысы ол үшін шапағат ететін мұсылмандар жаназа намазын оқыса, олардың шапағат етуі міндетті түрде қабыл болады». Муслим 947.
Абу Хурайрадан Пайғамбардың (оған Аллаһтың игілігі мен сәлемі болсын) былай дегені жеткізіледі:  «Жаназасын жүз мұсылман оқыған адамның күнәлары міндетті түрде кешіріледі!» Ибн Мәжаһ 1488. Хафиз әл-Бусайри мен шейх әл-Әлбани хадистің сахихтығын растаған. 

Ибн ‘Аббас: “Мен Пайғамбардың (оған Аллаһтың игілігі мен сәлемі болсын): «Егер кез-келген мұсылман қайтыс болса, әрі Аллаһпен қатар ешкімге құлшылық етпейтін  қырық мұсылман ол үшін (жаназа) намазын оқыса, олардың ол үшін жасаған шапағаты міндетті түрде қабыл болады», - деп айтқанын естігенмін”, - деп айтатын”. Муслим 948.
Мұсылмандардың қайтыс болған мұсылман үшін жасаған шапағаты қабыл болуы үшін, екі шарт орындалу қажет: 
1. Жаназа намазын оқып тұрған адамның барлығы бірқұдайшылдар болуы керек. 
2. Олардың қайтыс болған адам үшін жасаған дұғасы ықыласты болуы керек. 
Малик ибн Хубайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) былай деген: «Адамдар оның (жаназа) намазын үш қатар тұрып орындаған кісі міндетті түрде Жәннатқа кіреді»”. Абу Дауд 3166, әт-Тирмизи 1028. Имам Абу ‘Иса әт-Тирмизи, имам әз-Зәһаби, имам ән-Нәуауи мен шейх әл-Әлбани хадисті хасан деген.

Қады ‘Ийяд: “Бір хадисте жүз, ал басқасында қырық, ал үшіншісінде үш қатар адам аталады. «Мұның себебі Пайғамбар (оған Аллаһтың игілігі мен сәлемі болсын) бірде қырық адамның, ал басқа бір жолы жүз адамның шапағат етуі туралы сұралғандығында еді», - деп айтылған. Егер одан осыдан да аз адам туралы сұрағанда, ол тура осылай жауап беретіні әбден ықтимал еді.  Өйткені үш қатарды қырықтан аз адам да құрауы мүмкін ғой!” Қз.: “әл-Икмәл” 3/407.

Кәпір үшін жаназа намазын оқуға рұқсат етілмейтіндігі туралы
Исламда кәпірлер үшін Аллаһтан кешірім сұрауға және олар үшін жаназа  намазын оқуға тыйым салынған. Аллаһ Тағала былай деген: «Олардан біреу өлсе, олар үшін әсте жаназа намазын оқыма әрі қабірінің басында дұға етпе! Өйткені олар Аллаһқа, Пайғамбарына иман келтірмеді және бұзық күйінде өлді!» («әт-Тәуба» сүресі, 9: 84).

Имам Абу Бакр ибн әл-‘Араби былай дейтін: “Бұл - кәпірлер үшін жаназа намазын орындауға тыйым салатын тікелей мәтін!” Қз.: “Әхкамул-Қур`ан” 2/559.
Тіпті жақын туысың үшін де, егер ол кәпір болып өлген болса, кешірім сұрауға болмайды, әрі бұған мына келесі аят дәлел болып табылады: «Пайғамбарға және мүміндерге мүшриктер Тозақтық екендігі белгілі болғаннан кейін, олар үшін кешірім тілеулеріне болмайды, тіпті олар жақындары болса да!» («әт-Тәуба» сүресі, 9: 113).

Хузайфа былай  баяндайтын: “Бірде  ‘Умар ибн әл-Хаттабты жаназаға шақырады, әрі ол оған баруға жиналғанда, мен оны тоқтатып:  «Қал, я, мүміндердің әмірі, ол (өлген адам) олардың (екіжүзділердің) қатарынан еді!», - дедім. ‘Умар: «Аллаһпен сұраймын, айтшы, мен де  соларданмын ба?!», - деді. Мен: «Жоқ!» - деп жауап бердім”. Әл-Бәззар “Кашф әл-астарда” 1/391. Шейх Муқбил сахихтығын растаған. Қз.: “әл-Жәми’ әс-сахих” 5/165.

Имам ән-Нәуауи былай деген: “Кәпір үшін жаназа намазын (оқу) және ол үшін кешірім сұрап дұға ету Құранмен және мұсылман үмметінің бірауызды келісімімен (ижма’) тыйым салынған”. Қз.: «әл-Мәжму» 5/144.
Жаназа намазын жамағатпен орындау туралы
Абу Хурайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) адамдарға Нәжашидің (Эфиопияның билеушісі) қайтыс болғандығы туралы тура оның қайтыс болған күні хабарлады. Пайғамбар (оған Аллаһтың игілігі мен сәлемі болсын) намаз оқитын орынға шықты да, адамдарды қатар-қатар етіп сапқа тұрғызып, төрт рет тәкбір айтты”. Әл-Бухари 1245, Муслим 951.
Ибн ‘Аббастың азат еткен құлы Курайб  Ибн ‘Аббастың ұлы қайтыс болғанда ол оған: «Әй, Курайб, адамдар жиналды ма, қарашы», - деп айтқанын баяндаған. Курайб шығып, адамдардың жиналғанын көреді. Ол Ибн ‘Аббасқа бұл туралы хабарлағанда, ол: «Олар қырық адам болады ма?», - деп сұрады. Курайб: «Иә», - деп жауап берді. Сонда Ибн ‘Аббас: “Оны (баласын) шығарыңдар, мен Пайғамбардың (оған Аллаһтың игілігі мен сәлемі болсын): «Егер кез-келген мұсылман қайтыс болса, әрі Аллаһпен қатар ешкімге құлшылық етпейтін  қырық мұсылман ол үшін (жаназа) намазын оқыса, олардың ол үшін жасаған шапағаты міндетті түрде қабыл болады», - деп айтқанын естігенмін”, - деді. Муслим 948.
Жаназа намазын басқа да бес уақыт намаздары сияқты жамағатпен оқу керек, әрі бұл абзалырақ, әрі мұның қайтыс болған адам үшін де пайдасы көбірек.  Ал жаназа намазын жамағат болып оқуға мүмкіндіктері бола тұра, оны жеке-жеке оқитын мұсылмандарға келер болсақ, олар Сүннетке қайшы шығып, дұрыс істемейді. Бірақ жеке-жеке оқылған жаназа намазы да жарамды болып табылады.
Имам ән-Нәуауи былай дейтін: “Жаназа намазын жеке-жеке оқудың рұқсат етілгеніне келіспеушілік жоқ, бірақ осы тақырыпқа қатысты хадистерден және барлық мұсылмандардың бірауызды келісімінен (ижма’) шыға келе, оны жамағатпен оқу Сүннет болып табылады". Қз.: «әл-Мәжму» 5/314.

Дәретті болу жаназа намазының шарты ма? 
Жаназа намазы дәретсіз жарамсыз болатынына күмән жоқ, өйткені ол басқа да намаздар сияқты толық құнды, бірақ өзгеше белгілі тәсілмен орындалатын намаз.  
Әш-Шә’би былай дейтіні жеткізілген: «Жаназаны дәретсіз де оқи беруге болады, өйткені бұл намазда рукуғ пен сәжделер жоқ». Қз.: “әл-Әусат” 2/71.

Яғни имам әш-Шә’би жаназа намазын толық құнды намаз деп есептемеген әрі сол себепті де дәретті болуды оның шарты етпеген.   
Алайда бұл өте әлсіз пікір, әрі оны растайтын салмақты дәйектер жоқ. Бұл пікірді  имам әл-Бухари өзінің «Сахихында» былай деп тамаша теріске шығарған: “Пайғамбар (оған Аллаһтың игілігі мен сәлемі болсын): «Жаназа намазын оқыңдар», - дейтін, «Достарың үшін (жаназа) намазын оқыңдар», - дейтін, «Нәжәша үшін (жаназа) намаз оқыңдар», - дейтін, әрі жаназаны намаз деп атайтын!  Бірақ онда рукуғ пен сәжде жоқ, онда сөйлеу жоқ және онда тәкбір мен сәлем беру (таслим) бар. Ибн ‘Умар бұл намазды дәретті болған күйде ғана оқитын  әрі оны күн шығатын және күн бататын уақыттарда оқымайтын!
 Және  бұл намазда сап және имам бар”. Қз.: “Сахих” әл-Бухари 2/172.
Яғни, бір сөзбен айтқанда, жаназа - бұл басқа намаздар сияқты, бірақ өзіндік ерекше орындау тәсілі бар намаз. Сондықтан да бұл тақырыпқа қатысты «Дәретсіз адамның намазы ол дәрет алмайынша қабыл болмайды» (әл-Бухари 135) деген жалпылама хадистердердің негізінде оны дәретсіз орындауға тыйым салынады.  Бұл хадисте кез-келген намаз туралы айтылуда. 
Адам жаназа намазын жамағатпен бірге оқудан қалып қалудан қауіптенген жағдайда су болса да таяммум жасай салуына болады ма?
Ғалымдар бұл мәселеге қатысты келіспеушілікке түскен, бірақ Раби’а, Ибраһим ән-Нәха’и, Хасан әл-Бәсри, әл-Ләйс ибн Са’д, сондай-ақ ханафилер егер жаназа намазын өткізіп алу қауіпі болса, онда су болып тұрса да таяммум алуға рұқсат етіледі деп айтқан. Сондай-ақ бұл пікір Ибн ‘Аббас пен Ибн ‘Умардан да жеткізіледі, алайда олардан жеткен хабарлар, бұны имам әл-Бәйһақи түсіндіргеніндей, сахих емес. Қз.: “әс-Сунан әл-кубра” 1/231, “әл-Мә’рифа” 1/194.
Дұрысы – су болып тұрса, парыз намазының уақыты өтіп кету қауіпі болса да, Айт намазына да, жаназа намазына да таяммум алуға рұқсат етілмейді. Мұндай амал үшін Құран мен Сүннеттен дәлел керек, ал ол жоқ! Шариғат таяммумды су жоқ кезде ғана рұқсат етті, бұл туралы Аллаһ Тағала былай деп айтқанындай: «Егер науқас, не сапарда босаңдар, немесе сендерден біреу түзге отырып келсе, не әйелге жақындассаңдар, сонда су таба алмасаңдар, таза жерге таяммум соғыңдар, онымен беті-қолдарыңды сипаңдар» («әл-Мәида» сүресі, 5: 6).
Сондай-ақ бұл ауырып қалу, науқасын ауырлатып алу немесе өліп қалу қауіпі болған жағдай да рұқсат етіледі. ‘Амр ибн әл-‘Ас былай  баяндайтын: “Бірде, Зат әс-Сәләсил жорығы кезіндегі суық түнде менде ихтилям (поллюция) болып қалды. (Сонда) мен егер шомылсам, өліп қаламын деп уайымдадым. Сондықтан да таяммум жасадым да, жолдастарыммен бірге намаз оқыдым. Кейін олар бұл туралы Аллаһтың Елшісіне (оған Аллаһтың игілігі мен сәлемі болсын) айтып берді, ал ол маған: «Әй, ‘Амр, сен жолдастарыңмен намазды жүніп күйіңде орындадың ба?!», - деді.  Сонда мен оған орын алған (жағдай) туралы айтып бердім де: «Расында, Мен Аллаһтың «Өздеріңді өздерің өлтірмеңдер. Ақиқатында, Аллаһ сендерге Рахымды!» деген сөздерін естігенмін», - дедім.  Сонда Аллаһтың Елшісі (оған Аллаһтың игілігі мен сәлемі болсын) күлді де, еш нәрсе айтпады”. Абу Дауд 334. Хадис сахих.
Имам Ибн әл-Мунзир
 өзінің танымал кітабында екі тараптың да пікірлерін келтіріп, былай деген: “Мен екінші (яғни су болып тұрса, жаназа намазына таяммум алу рұқсат етілмейді деген) пікірді таңдаймын!”. Қз.: “әл-Әусат” 2/72.

Бұл көптеген себептерге сәйкес ең дұрыс пікір болып табылады. Олардың арасында мыналар да бар: 
Біріншіден, мұндай амалдың рұқсат етілгеніне шариғатта ешқандай нұсқау жоқ.
Екіншіден, бұған деген қажеттілік жоқ, өйткені жаназа намазын кешіктіріп, яғни қайтыс болған адамның қабірінің үстенде жеке оқыса да болады. Имам ән-Нәуауи былай дейтін: “Жаназа намазы өткізіп алынбайды, өйткені  оны бірауызды келісім (ижма`) бойынша үш күн ішінде қабір басында орындауға рұқсат етіледі, ал біздің пікіріміз бойынша үш күннен кейін де орындауға рұқсат етіледі!” Қз.: «әл-Мәжму`» 2/281.
Жаназа намазында айтылатын тәкбірлердің саны туралы 
Жаназа намазында төрт, бес, алты тәкбір айту Сүннет болып табылатынына нұсқайтын көптеген сахих хадистер бар. 
Төрт тәкбір
Абу Хурайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) адамдарға Нәжәшидің өлімі туралы ол қайтыс болған күні-ақ хабарлады.  Пайғамбар (оған Аллаһтың игілігі мен сәлемі болсын) намаз оқылатын орынға шықты да, адамдарды қатар-қатарымен сапқа тұрғызып, төрт тәкбір айтты”. Әл-Бухари 1245, Муслим 951.

Бес тәкбір
‘Абдур-Рахман ибн Абу Ләйлә былай  баяндайтын: “Зайд ибн Арқам бізбен бірге жаназа намазын оқитын, ол төрт тәкбір айтатын, бірақ бірде ол бес тәкбір айтты. Одан осы жөнінде сұрағанда, ол: «Аллаһтың Елшісі (оған Аллаһтың игілігі мен сәлемі болсын) бес тәкбір де айтатын!», - деді”. Муслим 957.

Алты тәкбір
‘Абду Хайр былай  баяндайтын: “‘Али ибн Абу Талиб Бадр шайқасына қатысушылары үшін жаназа намазын оқығанда алты тәкбір айтатын. Ол Аллаһ Елшісінің (оған Аллаһтың игілігі мен сәлемі болсын) қалған сахабалары үшін жаназа намазын оқығанда, бес тәкбір айтатын. Ал басқа адамдар үшін жаназа намазын оқығанда, ол төрт тәкбір айтатын».   Әд-Дарақутни 2/73, әл-Бәйһақи 4/37. Шейх әл-Әлбани иснадының сахихтығын растаған. 
Жеті тәкбір
Муса ибн ‘Убайдуллаһ ибн Язид былай  баяндайтын: “‘Али Абу Қатада үшін жаназа намазын оқыған кезде, жеті тәкбір айтты, ал Абу Қатада Бәдр шайқасының қатысушысы болатын!” Әл-Бәйһақи 4/36, әт-Тахауи 1/496. Иснады сахих.

Бірақ имам әл-Бәйһақи Абу Қатаданың ‘Алиден кейін қайтыс болғандығын бұл хадистің кемшілігінің себебі етті. Алайда имам Ибн әт-Таркумани мен хафиз Ибн Хәжар мұны теріске шығарып, Абу Қатада ‘Алидің білік құруының тұсында қайтыс болды деп айтты. Қз.: “әл-Жәухар ән-нақий” 4/36, “әт-Тәлхыс” 1665.
Шейх әл-Әлбани былай деген: “Бұл деректер (асар), мәуқуф (сахабадан жеткізілетін) болса да, мәрфу’ (Пайғамбардан (оған Аллаһтың игілігі мен сәлемі болсын) жеткізілетін) хабардың дәрежесіне ие, өйткені атақты сахабалар басқа сахабалардың көздерінше осынша тәкбір жасаған, әрі олардан ешкім бұған сөгіс айтпаған!” Қз.: “Әхкамул-жәнаиз” 112.
Тоғыз тәкбір
Жаназа намазындағы төғыз тәкбірге қатысты айтар болсақ, бұған екі хадис нұсқайды. Олардың біреуі ‘Абдуллаһ ибн әз-Зубайрдың сөздерінен, ал екіншісі  Ибн ‘Аббастың сөздерінен жеткізіледі, әрі оларда былай деп айтылады:  “Ухуд соғысы күні Аллаһтың Елшісі (оған Аллаһтың игілігі мен сәлемі болсын) Хамза үшін жаназа намазын орындаған кезінде, тоғыз тәкбір айтты!” Әт-Тахауи “Шәрху мә’ни әл-асар” 1/503, әт-Табарани “әл-Кәбир” 3/108. Екі хадистің де иснады күшті, бұл туралы шейх әл-Әлбани мен шейх ‘Абдул-Қадир әл-Арнаут айтқан.
Маңызды ескертпе
Көптеген имамдар жаназа намазында айтылатын тәкбірлер саны тек төртеу-ақ деген, ал олардың кейбіреулері тіпті бұл туралы бірауызды келісім (ижма`) бар деп айтқан.  
Бірақ іс жүзінде бұл қате мәлімдеме, өйткені ол жоғарыда келтірілген хабарларға қайшы келеді. Осы іс жүзінде жоқ бірауызды келісімнің жақтаушылары осы орайда сондай-ақ мына хадиске де сүйенеді:  «Пайғамбар (оған Аллаһтың игілігі мен сәлемі болсын) жаназа намазында ең соңғы рет орындаған тәкбірлер саны төртеу (еді)».
Біріншіден, бұл хадис өте әлсіз, әрі ол туралы әл-Бәйһақи, әл-Хазими и Ибн Хәжар сынды имамдар: “Бұл хадис бірнеше жолдармен жеткізіледі, бірақ олардың барлығы әлсіз!”, -деген. Қз.: “әл-И’тибар” 95, “әт-Тәлхыс” 5/167.

Екіншіден, сахабалардан осыған қарама-қайшы нәрсе хабарланады, әрі егер шындығында да Пайғамбардың (оған Аллаһтың игілігі мен сәлемі болсын) ең соңғы орындаған тәкбірлерінің саны төртеу болғанда, онда сахабалардың біреуі болса да бұл туралы хабарлайтын еді. Сондықтан да жоғарыда аталған сенімді хадистер мен сахабалардан жеткен деректер (асарлар) төрттен көп тәкбір жасау Пайғамбардан (оған Аллаһтың игілігі мен сәлемі болсын) кейін де болғанына нұсқайды, ал бұл, имам Ибн Хазм айтқанындай, ойдан шығарылған бірауызды келісімге сәйкес келеді. Қз.: “әл-Мухаллә” 5/124-125.
Имам Ахмад былай дейтін: “Кім иджма’ туралы мәлімдесе, сол өтірікші! Ол қайдан біледі, бәлкім, адамдар осыда келспеушілікте болған шығар!” Қз.: «Мәсаил» ‘Абдуллаһ ибн Ахмад 438, “И’ләмул-мууакқи’ин” 1/24.
Имам Ахмад хақты айтты, өйткені ижма` деп аталатынның барлығы шындығында да солай болып табыла бермейді. 
Сондай-ақ имам әт-Тахауи атап өткен жаназа намазындағы тәкбірлер санын көбейту тек Бәдр шайқасының қатысушылары үшін ғана рұқсат етілген еді деген пікірді де келтіріп кету қажет.  Қз.: “Шарх әл-асар” 1/495.

Ал іс жүзінде мұндай түсіну де сахабалардан жеткен деректерге қайшы келеді. Жоғарыда біз ‘Алиден жеткен, онда ол Бәдр шайқасының қатысушылары үшін жаназа намазын оқығанда алты тәкбір айтатындығы, ал қалған сахабалар үшін жаназа намазын оқығанда бес тәкбір айтатындығы туралы хабарды келтірген болатынбыз.  Осының негізінде ең дұрысрағы – қайтыс болған адам қаншалықты салиқалы болса, соншалықты тәкбірлер саны да көбейтілетіні. Бұған  ‘Алиден жеткен асар, сондай-ақ Пайғамбар (оған Аллаһтың игілігі мен сәлемі болсын) Хамзаның жаназа намазын орындаған кезінде тоғыз тәкбір айтқандығы туралы баяндалатын хадис нұсқайды.  Имам әл-Бәйһақи өзінің хадистер жинағында төрттен көбірек тәкбірлер туралы хабарларды келтірген тарауды: «Лайықты адамдарды ерекшелеп, төрттен көп тәкбір айтушы туралы», - деп атаған. Қз.: “әс-Сунан әл-Кубра” 4/36.
Бірақ хадистердің басым бөлігі жаназадағы төрт тәкбірге нұсқайтынына әрі бұл ең таралған сан екеніне күмән жоқ. Қз.: “Әхкамул-Жәнаиз” 141.

Жаназа намазын орындау тәртібі
Жаназа намазы басқа намаздар сияқты толық құнды намаз. Алайда ол тек тік тұрып, рукуғ пен сәждесіз орындалады, әрі бұған мұсылмандар арасында келіспеушілік жоқ. Имам Ибн Хазм былай дейтін: “Жаназа намазы тік тұрып орындалатынына келіспеушілік жоқ. Әрі онда рукуғ та, сәжде де, отыру да жоқ”. Қз.: «Мәусу’атул-ижма’» 1/637.

Бірінші тәкбір
Жаназа намазында екі қолды көтеру туралы
Бірінші тәкбірді айтқан кезде қолдарды иық немесе құлақ тұсына дейін көтеру керек, мұны Пайғамбар (оған Аллаһтың игілігі мен сәлемі болсын) істегеніндей. Ал екі қолды әр тәкбір сайын көтеруге қатысты белгілі келіспеушілік бар. Имам Ибн әл-Мунзир былай дейтін: “Бірінші тәкбірде екі қол көтерілетініне барлық ғалымдар бірауызды келіскен, ал басқаларына қатысты пікірлер бөлінген”. Қз.: «әл-Ижма’» 52.
Ғалымдардың бір тобы жаназа намазында бірінші тәкбірден басқа кезде екі қолды көтермеу керек деп есептеген. Осы орайда олар келесі хадистерге сүйенген: 
Абу Хурайра былай  баяндайтын: “Пайғамбар (оған Аллаһтың игілігі мен сәлемі болсын) жаназа намазында тәкбір жасап, екі қолын бірінші тәкбірде көтерді де, оң қолын сол қолының үстіне қойды». Әт-Тирмизи 1077.
Ибн ‘Аббас былай деген: “Ақиқатында, Аллаһтың Елшісі (оған Аллаһтың игілігі мен сәлемі болсын) жаназа намазында екі қолын тек бірінші тәкбірде ғана көтеретін еді де, содан соң ол мұны істемейтін”. Әд-Дарақутни 2/73, әл-Бәйһақи 4/37.

Алайда бұл хадистердің сенімділігі жайында күмән бар, өйткені олардың көптеген кемшіліктері бар. Бірақ бұл хадистер әлсіз болса да, жаназа намазында тек бірінші тәкбірде ғана қол көтеру керек деп санаған ғалымдар әр тәкбірде қол көтеруді заңдастыратын  Пайғамбардан (оған Аллаһтың игілігі мен сәлемі болсын) сахих жолмен жеткен ешқандай хабар келмегенін алға тартады. Имам Ибн Хазм былай дейтін: «Жаназа намазында екі қолды көтеруге қатысты айтар болсақ, Аллаһтың Елшісі (оған Аллаһтың игілігі мен сәлемі болсын) бірінші тәкбірден басқа кезде екі қолын көтергендігіне нұсқайтын еш нәрсе жоқ! Сондықтан да бұлай істеуге болмайды, өйткені бұл намаздағы нұсқауы жоқ амал болады!» Қз.: “әл-Мухаллә” 5/128.
Шейх әл-Әлбани былай дейтін: “Біз жаназа намазында бірінші тәкбірден басқа кезде екі қолды көтерудің заңдылығына нұсқайтын Сүннетте еш нәрсе таппадық, сондықтан біз мұндай істі заңды деп санамаймыз”. Қз.: “Әхкамул-жәнаиз” 118.

Әрі осы пікірге Суфиян әс-Сәури мен имам әш-Шәукани де басымдылық берген.

Ал басқа ғалымдар жаназа намазында әр тәкбірде екі қолды көтеру керек деп санаған, әрі осы орайда олар  Ибн ‘Умардың амалына сүйенген. Одан сахих иснадпен «ол жаназа намазында әр тәкбірде екі қолын көтергендігі» жеткізіледі. Қз.: “Фәтхул-Бәри” 3/237.

Шейх әл-Әлбани: “Кім Ибн ‘Умар осыны тек Пайғамбардың (оған Аллаһтың игілігі мен сәлемі болсын) Сүннетіне негізделіп істейтін еді деп санаса, онда екі қолын көтерсін”. Қз.: “Әхкамул-Жәнаиз” 117.
Ал бұл Ибн ‘Умардың өзінің ижтиһады болған деп санайтындар мұндайды істемесін, өйткені Пайғамбардан (оған Аллаһтың игілігі мен сәлемі болсын) ол жаназа намазында әр тәкбір сайын екі қолын көтергендігі туралы еш нәрсе белгілі емес, ал  Ибн ‘Умар өзінің істеген амалында Пайғамбарға (оған Аллаһтың игілігі мен сәлемі болсын) сілтеме жасамады. 
Біреу: «Ал Ибн ‘Умардың іс-әрекеті оның мұны Аллаһ Елшісінің (оған Аллаһтың игілігі мен сәлемі болсын) Сүннетінен алғанына бірмағыналы түрде нұсқап тұрған жоқ па?», - деп айтуы мүмкін. 
Алайда, сахабалар арасында кейде ижтихадқа негізделген амалды жасау орын алатын. Мысалы, Ибн ‘Умардың өзінен ол дәрет алғанда көзін жуатындығы, аяқтарын жеті реттен жуатыны жеткізіледі, ал Сүннетте бұны үш реттен асырмау керек екендігі туралы нұсқау бар. Ол сондай-ақ дәрет алған кезде жараға таңылған таңғыш үстінен масих тарту керек деп те айтатын. Сондықтан да Абу Жә’фар әл-Мәнсур  имам Маликтен «әл-Мууатта» кітабын құрастыруды талап еткен кезінде, оған: “Кітап құрастыр, әрі Ибн Мәс’удтың кейібір ауытқушылықтарынан, Ибн ‘Умардың кейбір қаталдықтарынан және  Ибн ‘Аббастың кейбір босаңсуларынан сақ бол!”, - деді. Қз.: “Фәтауа шейх Мәшхур”, № 201-сұрақ.

Тәкбірден кейін екі қолды көкірекке қоюдың құпталатындығы туралы 
Екі қолды көтергеннен кейін оң қолды сол қолдың үстіне көкірекке қою керек. Пайғамбар (оған Аллаһтың игілігі мен сәлемі болсын) жаназа намазында дәл қалай істегендігі, яғни ол екі қолын басқа да намаздардағыдай байлағандығы, немесе түсіріп тұрғандығы туралы хабарлардың  болмауына қарамастан, жалпылама мағынада келген хадистерге сүйеніп, оларды көкіректің үстінде байлау жақсырақ болады.  Ибн ‘Аббас былай  баяндайтын: “Мен Аллаһ Елшісінің (оған Аллаһтың игілігі мен сәлемі болсын) былай дегенін естігенмін: «Біз – пайғамбарларға еретерек ауыз ашу, кешірек сәресін ішу, және намазда оң қолды сол қолдың үстіне қою бұйырылған еді»”.  Әт-Табарани 1/100, әт-Таялиси 346. Хафиз әл-Хайсами хадистің барлық жеткізушілерін сенімді деген, ал Ибн Хиббан, әс-Суюты және әл-Әлбани сынды имамдар хадисті сахих деген.  Қз.: “Тануир әл-хауалиқ” 1/174, «Сахих әл-жәми’» 2286.
Бұл хадисте жалпы намаз туралы сөз болуда, әрі қандай да бір намаз нақтыланбайды. Сондықтан да қандай да бір намазда Пайғамбар оң қолын сол қолының үстіне қоймағанына нұсқайтын ерекшелейтін нақты дәлел  керек. 
Имам Абу ‘Иса әт-Тирмизи былай дейтін: “Ибн әл-Мубарактан ол жаназа туралы былай деп айтқаны жеткізіледі: «Оң қолды сол қолдың үстіне қоймау керек». Бірақ кейбір ғалымдар оң қолды сол қолдың үстіне қою жақсырақ деп есептеген, бұл әдеттегі намазда істелетіндей. Әрі бұл пікір мен үшін жақсырақ”. Қз.: “Сунан” әт-Тирмизи 2/339.

Ал екі қолды дәл қай жерде байлау керек екендігіне қатысты айтар болсақ, онда, бұған сенімді хадистер нұсқайтындай, оларды көкіректің үстіне байлау дұрысырақ болады. Уәил ибн Хужра Аллаһтың Елшісі (оған Аллаһтың игілігі мен сәлемі болсын) намазды қалай оқығандығы туралы баяндай келе: “... Әрі Пайғамбар (оған Аллаһтың игілігі мен сәлемі болсын) өзінің оң қолын сол қолы алақанының, білегінің, білектен шынтаққа дейінгі бөлігінің сырт жағына қоятын еді”, - деген. Абу Дауд 1/115, ән-Нәсаи 1/141, Ибн Хиббан 485. Хадистің сахихтығын Ибн Хузайма, имам ән-Нәуауи, хафиз Ибн әл-Мулякқин, шейх Ибн әл-Қайим мен шейх әл-Әлбани растаған. Қз.: «әл-Мәжму» 3/312, “әт-Тәлхыс” 2/280, “әл-И’ләм” 2/28, “Әсл Сыфату-ссалә” 1/209.

«Әл-Фатиха» сүресін оқу
Бірінші тәкбірді айтқан соң «әл-Фатиха» сүресін оқу керек. Ибн ‘Аббас былай  баяндайтын: “Аллаһтың Елшісі (оған Аллаһтың игілігі мен сәлемі болсын) жаназа намазында «әл-Фатиха» сүресін оқитын”. Ибн Мәжаһ 1495. Хадис сахих. Қз.: “Мишкатул-Мәсабих” 1673.

Тәлха ибн ‘Абдуллаһ ибн ‘Ауф былай  баяндайтын: “Бірде мен Ибн ‘Аббастың артында тұрып жаназа намазын оқыдым, әрі ол «әл-Фатиханы» оқыды. (Намаздан) кейін ол: «Адамдар мұның Сүннет екенін білсін!», - деді”. Әл-Бухари 1337.
Осы хадистің басқа бір риуаятында сондай-ақ: “Ибн ‘Аббас «әл-Фатиханы» және тағы да бір сүрені оқыды”, - деп хабарланады. Ән-Нәсаи 4/75, Ибн әл-Жәрууд 537. Имам ән-Нәуауи, шейх әл-Әлбани, шейх ‘Абдул-Қадир әл-Арнаут пен Абу Исхақ әл-Хууайни хадистің осы риуаятының сахихтығын растаған.

Хадистің осы риуаятында «әл-Фатиха» сүресінен кейін тағы да бір сүре оқуға болатындығына нұсқау бар. 
Ал кейбір ғалымдарға, әсіресе, ханафилерге келер болсақ, олар: «Жаназа намазында бірінші тәкбірде Құран оқылмайды да, «Субханака» дұғасын оқу керек», - деген. Имам әт-Тирмизи “әс-Сунанда” 2/402 былай дейтін: “Кейібір ғалымдар: «Жаназа намазында Құран оқылмайды. Онда тек Аллаһқа мадақ, Пайғамбар үшін (оған Аллаһтың игілігі мен сәлемі болсын) салауат және қайтыс болған адам үшін дұға оқылады», - деген. Әрі бұл Суфиян әс-Саури мен басқа да Куфалық ғалымдардың пікірі болған”.
Мухаммад әл-Ханафи «әл-Мууаттада» 165 былай дейтін: “Жаназа намазында Құран оқылмайды, әрі бұл  Абу Ханифаның пікірі, Аллаһ оны рахым етсін”.

Алайда бұл пікірге Құранда да, Сүннетте де ешқандай дәлел жоқ. Бар болғаны бекітілген Сүннетке қайшы келетін қияс қана. Имам Абу Дауд былай деген: “Мен имам Ахмадтың жаназа намазын «Субханакамен» бастайтын адам туралы сұраққа: «Мен мұндайды естімегенмін», - деп жауап бергенін естідім”. Қз.: “әл-Мәсаил” 153.
Ал «әл-Фатиха» сүресін бірінші тәкбірде оқуға келер болсақ, онда имам әш-Шәукани айтқандай, бұл туралы Ибн ‘Аббастан басқа сахабалардан да жеткізіледі. Қз.: “Нәйлюл-әутар” 4/52.

«Әл-Фатиха» сүресін іштей оқу туралы
Абу Умама былай дейтін: “Жаназа намазында бірінші тәкбірде «әл-Фатиха» сүресін іштей оқу, ал содан кейін тағы үш тәкбір айтып, соңғысында сәлем беру де - Сүннет болып табылады”. Ән-Нәсаи 1/281, Ибн Хазм 5/129. Хадистің сахихтығын имам ән-Нәуауи, хафиз Ибн Хәжар мен шейх әл-Әлбани растаған. Қз.: «әл-Мәжму» 5/233, “Фәтхул-Бәри” 3/158.

Ал Ибн ‘Аббас «әл-Фатиха» сүресін дауыстап оқығандығы туралы жоғарыда келтірілген хадиске келер болсақ, оның бұл амалы адамдарға жаназа намазында «әл-Фатиха» сүресін оқу Пайғамбардың (оған Аллаһтың игілігі мен сәлемі болсын) Сүннеті екенін көрсеткісі келгендігімен түсіндіріледі.   
Екінші тәкбір
Пайғамбар үшін (оған Аллаһтың игілігі мен сәлемі болсын) салауат айту
Абу Умама ибн Сәхл былай  баяндайтын: “Сахабалардың біреуі маған: «Жаназа намазындағы Сүннет – тәкбір айту және «әл-Фатиха» сүресін іштей оқу, кейін (екінші тәкбірден кейін) Пайғамбар үшін (оған Аллаһтың игілігі мен сәлемі болсын) салауат айту, содан соң үшінші тәкбірде қайтыс болған адам үшін дұға ету және осы тәкбірде басқа еш нәрсе оқымау, ал содан соң (төртінші тәкбірден кейін) жай дауыспен сәлем беру», - деп хабарлады”. Әш-Шәфи’и 1/270, әл-Бәйһақи 4/39. Имам әл-Хаким, шейх әл-Әлбани хадистің сахихтығын растаған.

Сахабаның атының белгісіз болғаны хадистің сахих екеніне зиян етпейді, әрі бұл туралы имамдар арасында келіспеушілік жоқ, өйткені барлық сахабалар сенімге лайық болып табылады! Хафиз Ибн Хәжар былай деген: “Барша мұсылмандар сахабалардың барлығы сенімді және ізгі екендігіне бірауызды келіскен, әрі бұған ауытқыған бидғатшылардан басқа ешкім қайшы келмеген!” Қз.: “әл-Исаба” 1/10.

Имам Ибн әт-Таркумани былай деген: “Мухаддистердің мәзһабы бойынша егер сахабалардан кім болсын белгілі бір нәрсеге қатысты «Сүннет» деген болса, демек мұны Пайғамбар (оған Аллаһтың игілігі мен сәлемі болсын) қаулы еткен болып шығады”. Қз.: “әл-Жәухару-н-нақий” 4/317.

Үшінші тәкбір
Қайтыс болған адам үшін дұға ету
Бұған «Жаназа намазындағы Сүннет - ... үшінші тәкбірде қайтыс болған адам үшін дұға ету...» деп айтылатын осыдан алдынғы хадис дәлел болады.  Әш-Шәфи’и 1/270, әл-Бәйһақи 4/39.
Қайтыс болған адам үшін ықыласты түрде дұға ету туралы 
Абу Хурайрадан Пайғамбардың (оған Аллаһтың игілігі мен сәлемі болсын) былай дегені жеткізіледі: «Сендер қайтыс болған адам үшін (жаназа) намазын оқып жатқандарыңда ол үшін жасайтын дұғаларың ықыласты болсын». Абу Дауд 3199, Ибн Мәжаһ 1498. Хадис хасан. Қз.: “Ируаул-ғалил” 732.
Имам әл-Мунауи былай деген: «Бұл хадистің мағынасы қайтыс боған адам үшін ықыласты түрде, мойынсұнған жүрекпен дұға ету қажет екендігінде, өйткені жаназа намазының мәні де осыда, яғни қайтыс болған адам үшін кешірім сурауда және шапағат жасауда! Әрі ықыласты болған дұғаның себебімен Аллаһ осыны қабыл етеді деген үміт бар, өйткені осының себебінен осы намаз заңдастырылған болатын, әрі тірілер үшін мұндай еш нәрсе заңдастырылмаған еді». Қз.: “Фәйдул-Қадир” 1/505.

Алайда, үлкен өкінішке орай, жаназа намазын оқитын көпшілік мұсылмандар қайтыс болған адам үшін оқылатын Сүннетке сәйкес дұғаның сөздерін білмейді. 
Жаназа намазында қайтыс болған адам үшін айтылатын дұғаның сөздері 
Абу ‘Абдур-Рахман ‘Ауф ибн Мәлик былай  баяндайтын: “Бірде Аллаһтың Елшісі (оған Аллаһтың игілігі мен сәлемі болсын) жаназа намазын оқыды, ал мен оның қайтыс болған адам үшін Аллаһқа дұға етіп, былай дегенін естідім: «Уа, Аллаһ! Оны кешір және оны рахым ет, және оны құтқар, және оны жақсы қабыл ал, және оның қабірін кең ет, және оны сумен, қармен және бұршақпен жуындыр! Сен аппақ киімді кірден тазартатыныңдай, оны да күнәларынан тазарт, әрі оның үйінің орнына одан да жақсы үй бер, оның жанұясының орнына одан да жақсы жанұя бер, және әйелінің орнына одан да жақсы әйел бер, және оны Жәннатқа кіргіз де, қабір азабы мен От азабынан қорға!»". Абу ‘Абдур-Рахман былай деген: “Әрі тіпті менің өзім сол мәйіттің орнында болғым келіп кетті”. Муслим 2/663.

اللَّهُمَّ اغْفِرْ لَهُ وَارْحَمْهُ، وَعَافِهِ، وَاعْفُ عَنْهُ، وَأَكْرِمْ نُزُلَهُ، وَوَسِّعْ مُدْخَلَهُ، وَاغْسِلْهُ بِالْمَاءِ وَالثَّلْجِ وَالْبَرَدِ، وَنَقِّهِ مِنَ الْخَطَايَا كَمَا نَقَّيْتَ الثَّوْبَ الأبْيَضَ مِنَ الدَّنَسِ، وَأَبْدِلْهُ دَاراً خَيْراً مِنْ دَارِهِ، وَأَهْلاً خَيْراً مِنْ أَهْلِهِ، وَزَوْجاً خَيْرا ًمِنْ زَوَجِهِ، وَأَدْخِلْهُ الْجَنَّةَ، وَأَعِذْهُ مِنْ عَذَابِ الْقَبْرِ وَعَذَابِ النَّارِ
/Аллаһуммә-ғфир ләһу, уархам-һу, уә-‘афиһи, уә-‘фу ‘ан-һу, уә акрим нузулә-һу, уа уасси’ мудхъалә-һу уәғсил-һу билмә’и, уассәлжи уәлбаради, уә нәқ-қи-һи минәл-хатайа кә-ма нәққайта-с-саубә-л-әбйада минад-дәнәси, уә әб-дил-һу даран хайран мин дари-һи, уә әһлән хайран мин әһлиһи, уә зәужән хайран мин зәужиһи, уә адхыл-һу-л-Жәнната уә ә’ыз-һу мин ‘азаби-л-қабри уә ‘азабин-нәри/.

«Уа, Аллаһ, біздің тірілеріміз бен өлілерімізді, барларымыз бен жоқтарымызды, кішілеріміз бен үлкендерімізді, ерлеріміз бен әйелдерімізді кешір! Уа, Аллаһ, біздің ішіміздегі Сен өмір сыйлаған адамдарымызды Исламның заң-қағидаларымен өмір сүретін ет, ал біздің ішіміздегі Сен тыныштатқан адамдарымызды иманмен тыныштат! Уа, Аллаһ, бізді ол үшін берілетін сауаптан ажырата көрме, әрі бізді одан кейін (тура) жолдан адастырма!» Ахмад 2/368, Ибн Мәжаһ 1/480. Хадис сахих.

اللَّهُمَّ اعْفِرْ لِحَيِّنَا، وَمَيِّتِنَا، وَشَاهِدِنَا، وَغَائِبِنَا، وَصَغِيرِنَا وَكَبِيرِنَا، وَذَكَرِنَا وَأُنْثَانَا، اللَّهُمَّ مَنْ أَحْيَيْتَهُ مِنَّا فَأَحْيِهِ عَلَى اْلإِسْلاَمِ وَمَنْ تَوَفَّيْتَهُ مِنَّا فَتَوَفَّهُ عَلَى اْلإِيمَانْ، اللَّهُمَّ لاَ تَحْرِمْنَا أَجْرَهُ وَ لاَ تُضِلَّنَا بَعْدَهُ
/Аллаһуммә-ғфир ли-хайи-на, уә мәйити-на, уә шәһиди-на, уә ға иби-на, уә сағыри-на, уә кәбири-на, уә-закари-на уә унса-на! Аллаһуммә, мәнн ахйайта-һу мин-на, фа ахъйи-хи ‘алә-л-исләми, уә мәнн тауаффайта-һу мин-на, фә тәуәффә-һу ‘алә-л-имәни. Аллаһуммә, лә тахрим-на аджра-һу уә лә тудыллә-нә бә’да-һу/

«Уа, Аллаһ, ақиқатында, пәленнің ұлы пәлен Сенің қамқорлығың мен қорғауыңның астында, оны қабір сынағынан және От азабынан сақтай гөр, Өйткені Сен уәдеңді орындайсың және әділдік жасайсың! Ендеше, оны кешір әрі рахымыңа бөле, ақиқатында, Сен – Кешірімді әрі Рахымдысың!» Абу Дауд 3/211, Ибн Мәжаһ 1/456. Хадис сахих.

اللَّهُمَّ إنَّ فُلاَنَ بْنَ فُلاَنٍ فِي ذِمَّتِكَ، وَ حَبْلِ جِوَارِكَ، فَقِهِ مِنْ فِتْنَةِ الْقَبْرِ وَ عَذَابِ النَّارِ، وَأَنْتَ أَهْلُ الْوَفَاءِ وَالْحَقِّ.
فَاغْفِرْ لَهُ وَارْحَمْهُ إِنَّكَ أَنْتَ الْغَفُورُ الرَّحِيمُ.

/Аллаһуммә, инна фулән ибн фулән (…) фи зиммәти-ка уа хабли жиуари-ка, фа-қи-һи мин фитнатил-қабри уа ‘азаби-н-нари, уа анта аһлю-л-уа-фа’и уә-л-хаққи! Фә-ғфир ләһу уәрхамһу, иннә-ка Әнтә-л-Ғафуру-р-Рахиму/.

«Уа, Аллаһ, Сенің құлың әрі Сенің күңіңнің баласы рахымыңа мұқтаж еді, ал Сен оның азапталуына мұқтаж емессің! Егер ол игі істер жасаған болса, онда ол үшін оларды көбейт, ал егер ол жамандықтар істеген болса, оны жазаға тарпай-ақ қой!» Әл-Хаким 1/359, әт-Табарани 3/44. Иснады сахих.
اللَّهُمَّ عَبْدُكَ وَابْنُ أَمْتِكَ احْتَاجَ إِلَى رَحْمَتِكَ، وَأَنْتَ غَنِيٌّ عَنْ عَذَابِهِ, إِنْ كَانَ مُحْسِناً فَزِدْ فِي حَسَنَاتِهِِ،
وَإِنْ كَانَ مُسِيئاً فَتَجَاوَزْ عَنْهُ
/Аллаһуммә, ‘абду-ка уә-бну әма-ти-ка ихтажә илә рахмати-кә, уа Анта ғанийун ‘ан ‘азаби-һи. Ин кәна мухсинан фа зид фи хасанатиһи, уа ин кәна муси’ан, фә тажә-уәз ‘ан-һу/.

Дұғадағы сөздердің жалғауларын қайтыс болған адам ер не әйел болуына байланысты өзгерту керек. Егер мәйіт ер кісі болса онда «ләһу» (оның) деп айту керек, ал әйел болса «ләһа» (оның) деп айту керек. Жақшаның ішінде «фулән ибн фулән» деген сөздердің орнына қайтыс болған адамның атын атау керек болады.
Төртінші тәкбір
Төртінші тәкбірден кейін де қайтыс болған адам үшін дұға етуге рұқсат етілетіндігі туралы 
 ‘Абдуллаһ ибн Абу ‘Ауф өзінің қызының жаназа намазын оқығанда төрт тәкбір айтқаны хабарланады.  Төртінші рет тәкбір айтқан соң, ол тағы да екі тәкбір арасында тұратындай уақыт бойы өзінің қызы үшін Аллаһтан кешірім сұрап және ол үшін дұға етіп тұрды. (Намаздан) кейін ол: “Аллаһтың Елшісі де (оған Аллаһтың игілігі мен сәлемі болсын) тура осылай істейтін”, - деді. Әл-Хаким 1/512. Имам әл-Хаким және шейх әл-Әлбани хадисті сахих деді. Қз.: “Сахих «Сунан» Ибн Мәжаһ” 1220.
Сәлем беру сөздерін айту (таслим)
Абу Умама былай дейтін: “Жаназа намазында бірінші тәкбірде «әл-Фатиха» сүресін іштей оқу, кейін тағы да үш тәкбір айтып, соңғысында сәлем беру Сүннет болып табылады”. Ән-Нәсаи 1/281, Ибн Хазм 5/129. Хадистің сахихтығын имам ән-Нәуауи, хафиз Ибн Хәжар мен шейх әл-Әлбани растаған. Қз.: «әл-Мәжму» 5/233, “Фәтхул-Бәри” 3/158.

Сәлемді бір жаққа да, екі жаққа да беру рұқсат етілгендігі туралы 
Ғалымдардың көпшілігі жаназа намазында тек бір жаққа, яғни оң жаққа ғана сәлем беріледі деп санайды. Абу Хурайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) жаназа намазын оқығанда төрт тәкбір және бір сәлем (тәслим) жасайтын”. Әл-Хаким 1/360, әд-Дарақутни 191. Шейх әл-Әлбани иснадын хасан деді.
Жаназа намазында сәлем беру тек бір рет болғаны ‘Али ибн Абу Талибтен, ‘Абдуллаһ ибн ‘Умардан, Ибн ‘Аббастан және Абу Хурайрадан жеткен асарлармен күшейтіледі.

Алайда жаназа намазында екі жаққа сәлем беру Сүннеті де бар, әрі бұған елеумеушілік танытуға, бұдан қалса, мұны Сүннетке қайшы келу деп санауға болмайды. Ибн Мәс’уд былай дейтін: “Пайғамбар (оған Аллаһтың игілігі мен сәлемі болсын) істеген, бірақ адамдар қалдырған амалдардан – бұл жаназа намазында әдеттегі намаздағыдай екі сәлем  беру”. Әл-Бәйһақи 4/43. Хафиз әл-Хайсами, имам ән-Нәуауи және шейх әл-Әлбани иснадын хасан деген.

Сөйтіп, Аллаһтың Елшісі (оған Аллаһтың игілігі мен сәлемі болсын) жаназа намазын оқығанда бір жаққа да , екі жаққа да сәлем берген, бірақ бір жаққа сәлем беруді ол жиірек істеген.  

Сәлем беру сөздерін жай дауыспен айту қажет екендігі туралы 
Жаназа намазындағы сәлем беру сөздерін имам да, басқалар да жай дауыспен айтуы керек, өйткені Сүннетке сәкес келетіні – осы. Бұған біз жоғарыда келтірген «Жаназа намазындағы Сүннет - ... ал содан соң (төртінші тәкбірден кейін) жай дауыспен сәлем беру» деген хадис нұқсайды.  Әш-Шәфи’и 1/270, әл-Бәйһақи 4/39. Хадис сахих.

Бұл сондай-ақ сахабалардың істеген амалдарымен де расталады. Имам әл-Бәйһақи сенімді иснадпен: «Ибн ‘Аббас пен Ибн ‘Умар жаназа намазын оқығанда сәлем беру сөздерін жай айтатын», - деп жеткізген. Қз.: “әс-Сунан әл-кубра” 4/43.
Жаназа намазына бірнеше тәкбірлерді жіберіп алып қосылған адам не істейді? 
Имам Мәликтің жаназа намазында бірнеше тәкбірді жіберіп алған адам туралы қойған сұрағына Ибн Шихаб: “Ол жіберіп алғандарын өзі толықтырады”, - деді. Қз.: “әл-Мууатта” 1/198.

Жаназа намазына байланысты маңызды ескертпелер 
Жаназа намазын кім өткізуге тиіс?

Егер мұсылман адам қайтыс болса, онда ол үшін жаназа намазын оқуға оның туысқандарына қарағанда мұсылмандардың билеушісі, немесе оның орынбасары, немесе билік не ықпал иесі болған кез-келген мұсылман көбірек қақылы. Абу Хазим былай  баяндайтын: “Мен Хасан ибн ‘Алидің қайтыс болған күні сол жерде едім әрі мен Хусайн ибн ‘Алидің Са’ид ибн әл-‘Асқа: «Алға (имамдыққа) тұр, егер бұл Сүннет болмағанда мен сені алға (имамдыққа ) қоймас едім», - деп айтқанын естідім”. Абу Хазим: “Ал олардың арасында сол кезде әлдебір кикілжіңдер бар болатын”, - деген. Әл-Хаким 3/171, әл-Баззар 814. Шейх әл-Әлбани сахихтығын растаған.

Са’ид ибн әл-‘Ас сол кезде Мәдинаның әмірі болатын.
Ал егер әмір (билеуші) болмаса, онда жаназа намазын Аллаһтың Кітабын жақсырақ білетін кісі өткізуге тиісті, бұл туралы  Аллаһтың Елшісі (оған Аллаһтың игілігі мен сәлемі болсын): «Адамдарға имам болып Аллаһтың Кітабын жақсырақ және сауаттырақ оқитын (кісі) тұрады, ал олар осыда тең болса, онда Сүннетті жақсырақ білетіні (имам болады)». Муслим 2/133.

Қайтыс болған адам үшін жаназа намазын оқығанда имам қалай тұруы керек? 
Ер кісі үшін жаназа намазы оқылғанда, имам оның басының тұсына қарама-қарсы тұруы керек, ал әйел кісінің жаназасы оқылғанда, имам оның денесіне қарама-қарсы тұруы керек. Самура ибн Жундуб былай  баяндайтын: “Бірде мен босану кезінде қайтыс болған әйелдің жаназа намазын оқып тұрған Пайғамбардың (оған Аллаһтың игілігі мен сәлемі болсын) артында тұрып намаз оқыдым, әрі ол оның денесінің ортасына қарама-қарсы тұрды”. Әл-Бухари 1331, Муслим 2/101.

Абу Ғалиб Әнастың ер кісінің жаназа намазын оқығанда оның басының тұсына қарама-қарсы тұратындығын, ал әйел кісінің жаназа намазын оқығанда оның денесінің ортасына қарама-қарсы тұратындығын баяндаған. Одан: «Аллаһтың Елшісі (оған Аллаһтың игілігі мен сәлемі болсын) осылай істеді ме?» - деп сұрағанда, ол: «Иә», - деп жауап берді. Абу Дауд 2/66, әт-Тирмизи 2/146. Шейх әл-Әлбани хадистің сахихтығын растаған.

Имам Ибн Қудама былай дейтін: “Біздің арамызда  имам әйел кісінің намазын оқығанда оның денесінің ортасына қарама-қарсы тұруы, ал ер кісінің намазын оқығанда оның көкірегінің немесе иықтарының қарама-қарсысына тұруы Сүннет болып табылатынына келіспеушілік жоқ. Бірақ егер имам осылай тұрмаса, онда ол Сүннетке қайшы келеді, алайда оның имамдығы жарамды болады”. Қз.: “әл-Муғни” 2/394.

Жаназа намазын үш қатар тұрып орындаудың абзал екендігі туралы 
Мәлик ибн Хубайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) былай деген: «Оның (жаназа) намазын адамдар үш қатар тұрып орындаған кісі міндетті түрде Жәннатқа кіреді»”. Абу Дауд 3166, әт-Тирмизи 1028. Имам Абу ‘Иса әт-Тирмизи, имам әз-Зәһаби, имам ән-Нәуауи мен шейх әл-Әлбани хадисті хасан деген.

Сондай-ақ мұның абзал екендігі Абу Умамадан жеткен хадиспен де күшейтіледі. Онда: “Бірде Аллаһтың Елшісі (оған Аллаһтың игілігі мен сәлемі болсын) жеті адаммен жаназа намазын оқыды, әрі бірінші қатарға ол үшеуін, екіншісіне екеуін және үшіншісіне екеуін тұрғызды”, - деп айтылады. Әт-Табарани “әл-Кабирде” 7785.

Имам әш-Шәукани былай деген: “Қатар дер деп аталатынның ең азы – екі адам, ал қатарда одан көбірек санның болуына қатысты айтар болсақ, онда шекара-шектеу жоқ”. Қз.: “Нәйлюл-әутар” 4/74.

Жаназа  намазын екеу болып  қана оқитын адамдар не істеуі керек? 
“Бірде Абу Тәлха (ұлы) ‘Умайр ибн Абу Тәлха қайтыс болғанда, Пайғамбарды (оған Аллаһтың игілігі мен сәлемі болсын)  оның жаназасын оқуға шақырды. Аллаһтың Елшісі (оған Аллаһтың игілігі мен сәлемі болсын) оларға келіп оның (жаназасын) олардың үйінде оқыды, (әрі намаз кезінде)  Аллаһтың Елшісі (оған Аллаһтың игілігі мен сәлемі болсын) алға (имамдыққа) шықты, Абу Тәлха оның артына тұрды, ал Умм Суләйм Абу Тәлханың артына тұрды. Және (намаз кезінде) олармен бірге басқа ешкім жоқ еді», - деп жеткізіледі”. Әл-Хаким 1/365, әл-Бәйһақи 4/30. Хафиз әл-Хайсами мен шейх әл-Әлбани хадисті сахих деді. 
Осы хадистен шыға келе, егер жаназаны  орындайтын адамдардың саны екеу-ақ болса, онда екіншісі әдеттегі намаздағыдай имамның қасына емес, имамның артына тұрады. 
Шейх әл-Әлбани «Әхкамул-Жәнаизде»: «Бұл хадисте жаназа намазына қатысқан ең аз адам саны туралы айтылған, өйткені үшеуден аз адам туралы айтылатын хадистер жоқ», - деп жазады.
Бір мезгілде бір неше мәйітке жаназа намазын оқудың  рұқсат етілгендігі туралы 
Бір мезгілде бірнеше мәйітке жаназа намазын оқығанда, имамның алдына алдын ер кісілерді, олардан кейін әйелдерді қою керек. Нәфи’тен: «Ибн ‘Умар бір мезгілде тоғыз қайтыс болған адамның жаназасын біріктіріп оқыды, әрі ерлердің (мәйіттері) бірінші, ал әйелдердің (мәйіттері) олардан кейін жатты», - деп жеткізіледі. Ән-Нәсаи 1/280, әд-Дарақутни 194, Ибн әл-Жәруд 267. Имам ән-Нәуауи мен хафиз Ибн Хәжар хадистің сахихтығын растаған. Қз.: «әл-Мәжму» 5/224, “ат-Тәлхыс” 2/146.
Алайда имам ән-Нәуауи бірнеше мәйіттің жаназасын біріктіріп оқуға қарағанда, әрбір мәйітке жеке жаназа оқу абзалырақ болады деп санаған. Қз.: «әл-Мәжму» 5/225.

Ал егер бір мезгілде әйел кісі мен жас баланың жаназасы біріктіріліп оқылатын болса, онда имамға жақынырақ баланың мәйіті қойылады. ‘Аммар ибн Абу ‘Аммар былай  баяндайтын: “Бірде мен әйел кісі мен жас баланың жаназасында болдым, әрі (сол кезде) имамның алдына бала, ал содан кейін  әйел қойылды. Ол жерде Абу Са’ид әл-Худри, Ибн ‘Аббас, Абу Қатада мен Абу Хурайра бар болатын, әрі мен олардан осы туралы сұрағанымда, олар: «Бұл Сүннет!», - деп жауап берді". Ән-Нәсаи 1977, шейх әл-Әлбани сахихтығын растаған.

Әйелдер де қайтыс болған адам үшін жаназа намазын оқи алатындығы туралы 
‘Аиша былай  баяндайтын: “Са’д ибн Әби Уаққас қайтыс болғанда, Аллаһ Елшісінің (оған Аллаһтың игілігі мен сәлемі болсын) әйелдері ол үшін жаназа намазын оқу үшін, оны мешітке алдырды”. Муслим 973.

Шейх Сафийю-р-Рахман әл-Мубаракфури былай деген: “Бұл хадисте әйелдер қайтыс болған адам үшін жаназа намазын оқи алатынына дәлел бар, әрі бұл имам Мәликтің мәзһабы айтатын нәрсе. Алайда әш-Шәфи’и бұған тыйым салатын, бірақ мұның тыйым салынғандығына дәлел жоқ!” Қз.: “Миннатул-мун’им фи шарх «Сахих» Муслим” 2/74.
Қайтыс болған адамның жаназасын ол жерленген соң оқу 
Абу Хурайра былай  баяндайтын: “Өз кезінде мешіттің ішін жинап жүретін қара реңді әйел қайтыс болған еді. Пайғамбар (оған Аллаһтың игілігі мен сәлемі болсын) ол туралы сұраған кезде, оған: «Ол қайтыс болды», - деп айтылды. Сонда ол бұған: «Сендер маған бұл туралы еш нәрсе айтпағандарың ба?! Маған оның қабірін көрсетіңдер!», - деді.  Кейін ол оның қабіріне келіп, ол үшін жаназа намазын оқыды”. Әл-Бухари 458, Муслим 3/284.
Әнас былай  баяндайтын: “Бірде Аллаһтың Елшісі (оған Аллаһтың игілігі мен сәлемі болсын) мәйіт жерленгеннен кейін қабір үстінен жаназа намазын оқыды”. Муслим 3/287.

Жәбирден: «Аллаһтың Елшісі (оған Аллаһтың игілігі мен сәлемі болсын) бірде жерленген әйелдің қабірінің үстінен жаназа намазын оқыды», - деп жеткізіледі. Ән-Нәсаи 2025. Шейх әл-Әлбани сахихтығын растаған.

Ибн ‘Аббас бір кісі қайтыс болып, (адамдар) Пайғамбарға (оған Аллаһтың игілігі мен сәлемі болсын) еш нәрсе айтпай оны жерлегенде, ол (оған Аллаһтың игілігі мен сәлемі болсын) әлгі кісінің жаназа намазын оқу үшін оның қабіріне келгенін баяндаған.  Және Ибн ‘Аббас: “Біз Пайғамбардың (оған Аллаһтың игілігі мен сәлемі болсын) артынан тұрдық та, төрт тәкбір айттық”, - деген. Муслим 3/291.

Имам ән-Нәуауи былай деген: “Біздің (шәфи`илердің) мәзһабы қайтыс болған кісі үшін жаназа намазын өткізіп алған адам оны сол кісінің қабірінің үстінен оқи алатынында, бұл туралы ‘Али мен басқа сахабалардан жеткізілетініндей.  Ибн әл-Мунзир: «Бұл сондай-ақ Ибн ‘Умардың, Абу Мусаның, ‘Аишаның, Ибн Сириннің, әл-Ауза’идің және  Ахмадтың пікірі. Ал ән-Нәха’и, Мәлик және Абу Ханифа: «Қайтыс болған адам үшін жаназа намазы тек бір-ақ рет оқылады, әрі адамның жаназа намазы оқылмай жерленген жағдайдан бөлек оның қабірінің үстінде жаназа намазы оқылмайды», - деген. Абу Ханифа былай дейтін: «Адам жерленгеннен үш күн өткен соң қабір үстінде (жаназа) намазы оқылмайды». Ахмад қабір үстінен намазды бір айға дейін оқи беруге болады деп санаған», - деп айтқан»". Кейін ән-Нәуауи былай деген: “Қабір үстінен намазды тіпті егер қайтыс болған кісінің жаназа намазы оқылған болса да оқи беруге болады, бұған біз талдаған хадис нұсқайтынындай!” Қз.: «әл-Мәжму» 5/249.
Имам Ибн Хазм былай деген: “Қабір үстінде жаназа намазын оқу рұқсат етілген, тіпті қайтыс болған адам үшін намаз оқылып қойған болса да!” Қз.: “әл-Мухаллә”, мәсәлә № 581.
Шейх Ибн әл-Қайим былай деп жазған: “Егер кісі қайтыс болған адамның жаназа намазынан қалып қалған болса, онда оны қабір үстінен оқу – бұл  Пайғамбардың (оған Аллаһтың игілігі мен сәлемі болсын) Сүннетінен. Бірде ол (оған Аллаһтың игілігі мен сәлемі болсын) қабір үстінен намазды бір түн өткен соң, бірде үш күн өткен соң, ал тағы бірде бір айдан соң орындаған еді. Әрі ол осыда шектеу қойған жоқ!  Ахмад: «Біреу-міреу қабір үстінен жаназа намазын оқуға күмәндана алады ма?», - деген. Және Ахмад (бұған) бір айлық мерзім орнатты, өйткені бұл Пайғамбар (оған Аллаһтың игілігі мен сәлемі болсын) адамның қайтыс болуынан соң жаназа намазын орындағанының ең ұзақ мерзімі болды.  Ал имам әш-Шәфи’и қабір үстінен жаназа намазын оқу мерзімін қабірдегі мәйіт шіри бастағанға дейін деп белгіледі”. Қз.: “Зәдул-мә’ад” 1/512.
Жаназа намазын қабірлердің арасында тұрып, немесе қабірлерге қарап оқуға рұқсат етілмейтіндігі туралы
Қабірлерде жаназа намазынан басқа қандай болсын намаздарды орындауға тыйым салынғанын атап өту қажет!  Абу Бакр әл-Асрам былай  баяндайтын: “Бірде имам Ахмадтан зиратта намаз оқу туралы сұрағанда, ол мұны сөге бастады. Одан: «Ал егер мешіт қабірлердің арасында болса ше, онда намаз орындауға болады ма?», - деп сұрағанда, ол мұны да құптамады. Ол зиратта тек жаназа намазын орындау үшін ғана ерекшелеу жасады”. Қз.: Ибн Ражаб “Фәтхул-Бәри” 4/127.

Имам Ибн әл-Мунзир былай дейтін: “Ән-Нәфи’ былай  баяндайтын: «Біз ‘Аишаның және  Умм Сәләманың (Аллаһ оларға разы болсын) жаназа намаздарын әл-Бақи’ қорымының ортасында орындадық, әрі сол күні имам Абу Хурайра болды. Сол күні ол жерде Ибн ‘Умар да бар болатын»”. Қз.: “әл-Әусат” 2/183.

Ал жаназа намазына келер болсақ, оны зиратта мәйіт үстінен немесе қабір үстінен орындаған кезде қабірлердің арасына тұруға болмайды. Әнас: «Пайғамбар (оған Аллаһтың игілігі мен сәлемі болсын) жаназа намазын қабірлердің арасына тұрып орындауға тыйым салатын», - деп айтқан. Әт-Табарани “әл-Әусатта” 1/80, әд-Дыя әл-Мәқдиси “әл-Мухтарада” 2/79. Хафиз әл-Хайсами мен шейх әл-Әлбани хадистің иснадын хасан деген.

Сол сияқты жаназа намазын қабір жаққа қарап оқуға да болмайды. Абу Мәрсад әл-Ғанауи Аллаһ Елшісінің (оған Аллаһтың игілігі мен сәлемі болсын): «Қабірге қарап намаз оқымаңдар!», - дегенін баяндаған. Муслим 972.
Жаназа намазын мешітте оқуға болады ма? 
Абу Хурайраның сөздерінен Аллаһ Елшісінің (оған Аллаһтың игілігі мен сәлемі болсын): «Кім жаназа намазын мешітте орындаған болса, оған еш нәрсе жоқ», - дегені жеткізіледі. Ахмад 2/444, Абу Дауд 3190, Ибн Мәжаһ 1/462. Хадис сахих. Қз.: “ас-Силсилә ас-сахиха” 2351.

Сырттай бұл хадис жаназа намазын мешітте оқуға тыйым салынғандығына нұсқайды, әрі, бәлкім, осы себепті де кейбір сахабалар ‘Айшаны ол Пайғамбардың (оған Аллаһтың игілігі мен сәлемі болсын) өзге әйелдерімен бірге Са’д ибн Абу Уаққас үшін жаназа намазын оқу үшін оның мәйітін мешітке алып келуге  бұйырғанын құптамаған болатын. Ал адамдар ашулана бастағанда, ‘Аиша оларға: “Сендер Аллаһтың Елшісі (оған Аллаһтың игілігі мен сәлемі болсын) Сухайл ибн Байда’тың (жаназа) намазын дәл мешітте оқығанын қандай тез ұмыттыңдар!” , - деді. Муслим 973.

Алайда ғалымдардың көпшілігі жаназа намазын мешітте оқуға болады деп есептеген, әрі бұған көптеген сахих хадистер нұсқайды. Ал кейбір ғалымдар Пайғамбардың (оған Аллаһтың игілігі мен сәлемі болсын) мұның рұқсат етілгеніне бірауызды келісімде болған деп те айтады.  Шейх әл-Мубаракфури былай деген: “‘Умар Абу Бакрдың жаназа намазын, ал Сухайл ‘Умардың жаназа намазын мешітте орындағандығы әрі Пайғамбардың (оған Аллаһтың игілігі мен сәлемі болсын) сахабаларынан ешкім мұны қайтармағаны сахих түрде белгілі. Сөйтіп, Пайғамбардың (оған Аллаһтың игілігі мен сәлемі болсын) сахабалары тарапынан жаназа намазын мешітте орындауға болады деген бірауызды шешім қабылданған болатын”. Қз.: “Тухфатул-Әхъюзи” 4/123.

Ал «Кім жаназа намазын мешітте орындаған болса, оған еш нәрсе жоқ» деген хадиске келер болсақ, ғалымдар бұл хадистерді біріктіріп, жаназа намазын мешіттен тыс жерде орындаған жақсырақ деген,  бұл туралы Ибн әл-Қайим де айтқан болатын. Қз.: “Задул-мә’ад” 1/502.

Жаназа намазын арнайы  белгіленген орында оқудың абзал екендігі туралы
Абу Хурайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) адамдарға Нәжашидің (Эфиопияның билеушісі) қайтыс болғандығы туралы тура оның қайтыс болған күні хабарлады. Пайғамбар (оған Аллаһтың игілігі мен сәлемі болсын) намаз оқитын орынға шықты да, адамдарды қатар-қатар етіп сапқа тұрғызып, төрт рет тәкбір айтты”. Әл-Бухари 1245, Муслим 951.

Ибн ‘Умар былай  баяндайтын: “Бірде яһудилер Пайғамбарға (оған Аллаһтың игілігі мен сәлемі болсын) өздерінен болған зина жасаған ер мен әйелді алып келді, әрі ол (оған Аллаһтың игілігі мен сәлемі болсын) оларды жаназа намазы оқылатын орынның жанында таспен лақтырып (өлтіруді) бұйырды”. Әл-Бухари 3/155.

Жәбир былай  баяндайтын: “Бірде мұсылмандардан бір кісі қайтыс болды, әрі біз оны жуындырып, Аллаһтың Елшісі (оған Аллаһтың игілігі мен сәлемі болсын) (оның жаназа намазын орындауы) үшін  Жәбірейіл тұрған орынның жанындағы жаназа қойылатын орынға қойдық. Кейін Пайғамбар (оған Аллаһтың игілігі мен сәлемі болсын) келді де, оның жаназа намазын оқыды”. Ахмад 3/330, әл-Хаким 2/58, әт-Таялиси 1673. Хадистің сахтығын әл-Хаким, әл-Хайсами, аз-Зәһаби мен әл-Әлбани растаған.
Сөйтіп, бұл хадистер Пайғамбардың (оған Аллаһтың игілігі мен сәлемі болсын) кезінде жаназа намазын орындайтын арнайы орын болғанына нұсқайды. Хафиз Ибн Хәжар былай дейтін: “Пайғамбар (оған Аллаһтың игілігі мен сәлемі болсын) жаназа намазын орындайтын және айт намаздарын өткізетін орын Бақи’ қорымының қасында мешіттен алыс емес жерде болатын”. Қз.: “Фәтхул-Бәри” 3/108.
Өзі (мәйіті) жоқ адамның жаназа намазын оқу
Абу Хурайра былай  баяндайтын: “Аллаһтың Елшісі (оған Аллаһтың игілігі мен сәлемі болсын) адамдарға Нәжашидің (Эфиопияның билеушісі) қайтыс болғандығы туралы тура оның қайтыс болған күні хабарлады. Пайғамбар (оған Аллаһтың игілігі мен сәлемі болсын) намаз оқитын орынға шықты да, адамдарды қатар-қатар етіп сапқа тұрғызып, төрт рет тәкбір айтты”. Әл-Бухари 1245, Муслим 951.

Ибн әл-Қайим былай деген: “Әрбір өзі жоқ мұсылман үшін жаназа намазын оқу Пайғамбарымыздың (оған Аллаһтың игілігі мен сәлемі болсын) Сүннеті болмаған, өйткені өзі жоқ мұсылмандардың қатарынан көп адам қайтыс болатын, әрі Пайғамбар (оған Аллаһтың игілігі мен сәлемі болсын) олардың барлығы үшін жаназа намазын оқи бермейтін. Алайда Пайғамбар (оған Аллаһтың игілігі мен сәлемі болсын) Эфиопияның патшасы – Нажаши үшін жаназа намазын оқығаны сахих түрде белгілі.  Бұл мәселеде ғалымдардың пікірі әртүрлі болып бөлінген:  

1. Бірінші пікір бойынша жаназа намазын өзі жоқ болған кез-келген мұсылман үшін орындауға рұқсат етіледі. Әрі бұл әш-Шәфи’и мен Ахмад сынды (Аллаһ оларды рахым етсін) имамдарыдың пікірі.

2. Имам Абу Ханифа мен имам Мәлик (Аллаһ оларды рахым етсін) мұндайды тек Пайғамбар ғана (оған Аллаһтың игілігі мен сәлемі болсын)  істей алған әрі одан өзге ешкім бұлай істей алмайды деп есептеген.
3. Ибн Таймия (Аллаһ оны рахым етсін) былай деген: «Бұл мәселедегі ақиқат егер мұсылман ол үшін ешкім жаназа намазын орындамайтын жерде қайтыс болған болса, онда ол үшін оны орындау керек екендігінде. Әрі бұл пікір ең жақсысы болып табылады”. Қз.: “Зәдул-мә’ад” 1/205.
Шәһидтер мен балалар үшін жаназа намазын орындауға болатындығы, бірақ міндетті емес екендігі туралы
Жаназа намазын әрбір мұсылман үшін оқу қажет, бірақ оны тек шәһидтер мен кәмелетке жетпеген балалар үшін орындамауға да болады. 
Әнас ибн Мәлик былай  баяндайтын: “Ухуд шайқасында мерт болған шәһидтерді жуындырмады, кебіндемеді, оларды қанға боялған күйінде олар үшін (жаназа) намазын оқымай жерледі”. Абу Дауд 3135, әл-Бәйһақи 4/10. Шейх әл-Әлбани хадисті хасан деген.

‘Аиша былай  баяндайтын: “Пайғамбардың (оған Аллаһтың игілігі мен сәлемі болсын) ұлы Ибраһим қайтыс болғанда, ол он сегіз айлық болатын, әрі Пайғамбар (оған Аллаһтың игілігі мен сәлемі болсын) ол үшін жаназа намазын оқымады”. Ахмад 6/267, Абу Дауд 3187. Имам Ибн Хазм, хафиз Ибн Кәсир және шейх әл-Әлбани хадистің сахихтығын растаған.
Алайда осы және осы сияқты хадистер шәһидтер мен балаларға жаназа намазы мүлдем оқылмайтынына нұсқамайды, өйткені  Аллаһтың Елшісі (оған Аллаһтың игілігі мен сәлемі болсын) шәһидтер үшін де, балалар үшін де жаназа намазын оқығандығы туралы хадистер бар. Ибн Мәс’уд: “Пайғамбар (оған Аллаһтың игілігі мен сәлемі болсын) Ухуд шайқасы күні мерт болған Хамзаның және кейбір сахабалардың жаназа намазын оқыды”, - деп баяндаған. Ахмад 1/463. Шейх әл-Әлбани, шейх ‘Абдул-Қадир әл-Арнаут пен Шу’айб әл-Арнаут иснадын сахих деген.

Әрі Исламда, кейбір имамдар айтатындай,  шәһид адам үшін жаназа намазы мүлдем оқылмайды деген ереже жоқ, бұған аталған хадис дәлел болады.  Шейх әл-Әлбани былай деген: “Егер мүмкіндік болса, онда олар үшін жаназа намазын оқу мұны тастағанға қарағанда жақсырақ екеніне күмән жоқ, өйткені ол дұға және ғибадат”. Қз.: “Әхкамул-жәнаиз” 108.

Муғира ибн Шу’баның сөздерінен Аллаһ Елшісінің (оған Аллаһтың игілігі мен сәлемі болсын) былай дегені жеткізіледі: «Бала үшін де жаназа намазы оқылады». Ал хадистің басқа бір риуаятында: «Түсік болған балаға жаназа намазы оқылады», - айтылған. Абу Дауд 2/65, Ибн Мәжаһ 1507. Әт-Тирмизи, әл-Хаким, әз-Зәһаби мен әл-Әлбани, ‘Абдул-Қадир әл-Арнаут пен Шу’айб әл-Арнаут хадистің сахихтығын растаған. 
Егер бала тірі болып туылып, бірақ туылған бойдан шетінеп кетсе, онда ғалымдар арасында ол үшін жаназа намазын оқуға болатынына келіспеушілік жоқ; бұл туралы Ибн Мунзир айтқан болатын. Бірақ егер бала өлген болып туылған болса, онда бұл жайында ғалымдар келіспеушілікте болған. Бірақ хадиске сәйкес келетін дұрыс пікір – бұл түсік үшін де жаназа намазы оқылатыны.  Әрі Ибн ‘Умар өзінің өліп туылған немересі үшін жаназа намазын оқығаны жеткізілген. Ал имам Ахмад түсік үшін жаназа намазын егер оған жан біткен болса, яғни ол төрт айдан асқан болса  оқуға болады деген. Қз.: “әл-Муғни” 2/397.
Балалар үшін жаназа намазын оқу міндетті болып табылмайды, алайда бұл рұқсат етілген әрі жақсырақ.  
Хумам ибн Мунаббих былай  баяндайтын: “Бірде Абу Хурайра ешқашан күнәлі іс істемеген бала үшін жаназа намазын оқып жатып: «Уа, Аллаһ, оны біз үшін (Жәннатта) озушы, бізден бұрынғы ізашар және сый-сауап ете гөр!», - деп айтты”. Әл-Бәйһақи 4/52. Шейх әл-Әлбани иснадын хасан деді.

اللَّهُمَّ اجْعَلْهُ لَنَا فَرَطاً، وَ سَلَفاً، وَأجْراً
/Аллаһумма-ж’әлһу ләна фаратан, уа сәлафан, уа ажран/.

Әке-шешесі кәпір болған бала үшін жаназа намазы оқылады ма? 
Кәпірлердің балалары үшін жаназа намазы оқылмайды, өйткені ең дұрыс пікірге сәйкес сәби кезінде қайтыс болған кәпірлердің балалары Жәннатта болатынына қарамастан,  бұл дүниеде олар әке-шешелерінің дінінде деп саналады. Имам Ибн әл-Мунзир былай деген: “Ғалымдар кәпірлердің балалары үшін жаназа намазын оқуға қатысты келіспеушілікке түскен. Бір топ ғалым: «Егер бала көпқұдайшыл (мүшрик) болған ата-аналарымен бірге өмір сүрген болса, онда ол үшін жаназа намазы оқылмайды», - деген. Ал егер ол кәпір ата-аналарымен бірге өмір сүрмеген болса, онда ол өз негізінде мұсылман, сондықтан да ол үшін жаназа намазын оқуға болады. Әрі бұл  Хаммад ибн Абу Суләйман мен әш-Шәфи’идің пікірі. Мәликтен оның: «Егер бала сатып алынған (құл) немесе тұтқынға түскен болса, онда ол үшін жаназа намазы оқылмайды, тек егер ол Исламға қандай да бір сипатымен аумаған болса», - дегені жеткізіледі. Абу Саур былай дейтін: «Егер (бала) тұтқынға өзінің кәпір ата-аналарымен, немесе олардың біреуімен бірге  түскен болса және Исламды таңдағанға дейін қайтыс болған болса, онда ол үшін (жаназа) намаз оқылмайды»”. Қз.: “әл-Әусат” 5/410.
Осылайша, егер бала кәпір болған ата-аналарымен бірге өмір сүріп жатып қайтыс болған болса, онда ол үшін жаназа намазы оқылмайды. Алайда егер бала мұсылмандардың қамқоршылығында болған болса, онда бірінші пікірдің жақтайтын ғалымдардың айтуы бойынша ол үшін жаназа намазын оқуға рұқсат етіледі.  
Ал кәпірлердің балаларының өздеріне қатысты айтар болсақ, онда, бұған көптеген хадистер, соның ішінде  «Мен Аллаһ Тағаладан адамзаттың балаларын азаптамауын сұрадым, әрі Ол менің дұғама жауап берді!» деген хадис те нұсқайтындай, олар Жәнатта. Әл-Баззар 2/763.

Сондай-ақ мына хадис те: «Пайғамбар Жәнатта, шәһид Жәнатта, бала да Жәнатта!» Ахмад 4/172.

Екі хадистің иснадын да хафиз Ибн Хәжар хасан деп айтты. Қз.: “Фәтхул-Бәри” 3/290.

Аллаһтың Елшісі (оған Аллаһтың игілігі мен сәлемі болсын) қандай санаттағы адамдарға жаназа намазын оқымағандығы туралы
Қарызы бар адам
Абу Қатада бірде (оған Аллаһтың игілігі мен сәлемі болсын) ансарлардан болған бір қайтыс болған мұсылманды Аллаһтың Елшісіне ол әлгінің жаназа намазын оқуы үшін алып келгені туралы баяндаған. Әрі Пайғамбар (оған Аллаһтың игілігі мен сәлемі болсын): «Достарың үшін жаназа намазын оқыңдар, өйткені оның қарызы бар!», - деді. (Сонда) Абу Қатада: “(Оның) қарызы менің мойнымда”, - деп айтты. Пайғамбар (оған Аллаһтың игілігі мен сәлемі болсын): «Сен төлейсің бе?», - деп сұрады.  Ол: «Иә, төлеймін», - деді. Әрі осыдан соң Пайғамбар (оған Аллаһтың игілігі мен сәлемі болсын) оның (жаназа) намазын оқыды. Ән-Нәсаи 1960. Шейх әл-Әлбани хадистің сахихтығын растаған.

Бұда қарыздың Исламдағы ұлы орнына нұсқау бар 
. 
Қайтыс болған адамның қарызын төлеуді өз мойнына алған адам оны барынша ертерек төлеуі қажет. Осы хадистің басқа бір риуаятында Абу Қатада: “(Оның) қарызы менің мойнымда”, - дегенде,  Пайғамбар (оған Аллаһтың игілігі мен сәлемі болсын) оған: «Қарыз сенің мойныңда және сенің мал-мүлкіңнен, ал қайтыс болған (кісінің) оған енді қатысы жоқ», - деген екен. Осыдан соң Пайғамбар (оған Аллаһтың игілігі мен сәлемі болсын) Абу Қатаданы кездестірген кезде, одан үнемі қарыз туралы сұрайтын, ал бірде ол: «Мен оны төледім, уа, Аллаһтың елшісі» - деген. Сонда Аллаһтың Елшісі (оған Аллаһтың игілігі мен сәлемі болсын): «Не себепті енді ғана, оның денесі суып кеткеннен кейін?», - деп сұраған екен.  Әл-Хаким 2/58, әл-Бәйһақи 6/74. Шейх әл-Әлбани хадистің иснадын сахих деген.

Шейх Ибн әл-Қайим былай дейтін: “Пайғамбарға (оған Аллаһтың игілігі мен сәлемі болсын) мәйітті алып келгенде, ол: «Оның мойнында қарызы бар ма?», - деп сұрайтын. Егер оған оның қарызы жоқ деп жауап берілсе, ол әлгі кісі үшін жаназа намазын оқитын, ал егер оның қарызы болса, онда ол сахабаларына ол үшін намаз оқуды бұйыратын да, өзі оны оқымайтын”. Қз.: “Зәдул-мә’ад” 1/583.

Өзін-өзі өлтірген адам
Жәбир ибн Самура былай  баяндайтын: “Бірде бір кісі өзін-өзі өлтірді әрі Пайғамбар (оған Аллаһтың игілігі мен сәлемі болсын) ол үшін (жаназа) намазын оқымады”. Әт-Тирмизи 1068, Ибн Мәжаһ 1526. Шейх әл-Әлбани хадистің сахихтығын растаған.

Олжадан бір нәрсе ұрлаған адам
Зәйд ибн Халид былай  баяндайтын: “Бірде, Аллаһтың Елшісіне (оған Аллаһтың игілігі мен сәлемі болсын) Хайбар күні қайтыс болған мұсылманның мәйітін алып келген кезде, Пайғамбар (оған Аллаһтың игілігі мен сәлемі болсын) өзінің сахабаларына: «Достарың үшін (жаназа) намазын оқыңдар», - деп айтты. Сол кезде адамдардың беттері таң қалудан өзгеріп кетті де, Пайғамбар (оған Аллаһтың игілігі мен сәлемі болсын): «Ақиқатында, достарың Аллаһтың жолында бола тұра, олжадан ұрлық жасады!», - деді”. Ахмад 4/411, әл-Хаким 2/127. Сахих хадис.
Кім туралы жаман айтылса
Абу Қатада былай  баяндайтын: “Аллаһтың Елшісін (оған Аллаһтың игілігі мен сәлемі болсын) жаназаға шақырғанда, ол әрқашан қайтыс болған кісінің қандай адам болғаны туралы сұрайтын. Ол туралы мақтау айтылса, ол оның (жаназа) намазын  оқитын, ал егер ол туралы жаман айтылса, ол оған (жаназа) намазын оқымайтын”. Ахмад 5/300, әл-Хаким 1/36. Хадистің сахихтығын имам әл-Хаким, хафиз аз-Зәһаби мен шейх әл-Әлбани растаған.

Бидғатшылар
Ибн ‘Умардан Аллаһ Елшісінің (оған Аллаһтың игілігі мен сәлемі болсын) былай дегені жеткізіледі: «Қадарилер
 - осы үмметтің отқа табынушылары, әрі егер олар ауырып қалса, оларды зиярат етпеңдер, ал егер қайтыс болса, олар үшін (жаназа) намазын оқымаңдар!» Абу Дауд 4691, әл-Хаким 1/15, Ибн Абу ‘Асым 339. Имам Абу ‘Иса ат-Тирмизи, хафиз Ибн Хәжар мен шейх әл-Әлбани хадисті хасан деген.

Имам Ибн Қудама былай дейтін: “Ахмад: «Жәхмилер мен рафидилердің жаназасына қатысқысы келгендер, қатыса берсін, ал мен қатыспаймын! Пайғамбар (оған Аллаһтың игілігі мен сәлемі болсын) бұдан да аз нәрсе: (қайтыс болған адамның) қарызы болғаны үшін, олжадан ұрлық жасағаны үшін және өзін-өзі өлтіргені үшін (жаназа) намазын оқымаған!», - деп айтатын. Абу Бакр ибн ‘Ийяш былай дейтін: «Мен рафиди мен хауариж үшін жаназа намазын оқымаймын!»” Қз.: “әл-Муғни” 2/419.
Маңызды ескертпе
Әлдебіреу: «Ал Пайғамбардың (оған Аллаһтың игілігі мен сәлемі болсын) өзі өзін-өзі өлтірген адам үшін немесе басқа да ауыр күнә жасаған адамдар үшін жаназа намазын оқымағанына қарамастан, ол өзінің сахабаларына олар үшін жаназа оқуды бұйыратын еді ғой. Әрі кез-келген күнәһар мұсылман үшін жаназа намазы оқылатынына қатысты бірауызды келісім бар емес пе, бұл туралы хафиз Ибн ‘Абдул-Барр: “Күнәһар мұсылмандар үшін жаназа намазын орындауды тастауға болмайтынына мұсылмандар бірауызды келіскен, тіпті олар үлкен күнәлар (кәбаир) жасаған болса да!”, - деп айтқанындай? Қз.: “әл-Истизкар”» 7/238», - десе, бұған жауап келесідей болмақ: «Бұл аталған бірауызды келісім мен аталған хадистердің арасында ешқандай қарама-қайшылық жоқ. Аллаһтың Елшісі (оған Аллаһтың игілігі мен сәлемі болсын), сондай-ақ одан кейінгі алғашқы буыннан (саләф) болған имамдар күнә жасайтын бұзықтардың жаназасына бармайтын және ондайлардың жаназасын оқымайтын, бұл басқаларға ғибрат болу үшін. Қарыздар, бидғатшы, өзін-өзі өлтірген т.с.с. санаттағы адамдар үшін жаназа намазын оқуға өз негізінде болатындығына күмән жоқ, алайда мұсылмандардың билеушілері, ғалымдары, ықпалды және абырой-атақты кісілері Пайғамбардың (оған Аллаһтың игілігі мен сәлемі болсын) өнегесіне ілесіп, мұны істемеуі керек.   
Имам Ахмад былай деген: “Өзін-өзі өлтірген адам үшін имам (жаназа) намазын оқымайды, бірақ мұны басқа мұсылмандар істейді”. Қз.: “Зәдул-мә’ад” 1/515.
Шейхул-Ислам Ибн Таймия былай деген: “Егер біреу солардың (қарыздар, өзін-өзі өлтірген т.с.с.) біреуі үшін (жаназа) намазына, бұл өзгелер үшін ғибрат болуы үшін, тұрмаса, онда бұда игілік бар. Бірақ егер сонымен бірге ол ішінен олар үшін дұға етсе, онда ол екі игі іс істеген болады”. Қз.: “әл-Ихтиярат” 52.
Сондай-ақ шейхул-Ислам былай дейтін: “Екіжүзді болғаны белгісіз кез-келген мұсылман үшін кешірім сұрауға және жаназа намазын оқуға рұқсат етілген, тіпті оның бойында бидғат және бұзақылық болса да. Алайда әрбір мұсылманға ол үшін (жаназа) намазын оқу міндетті болып табылмайды”. Қз.: “Минһажу-с-Сунна” 5/235.

Әрі соңында біз әлемдердің Раббысы – Аллаһқа мақтау-мадақтар айтамыз! 
Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын.
Әдебиет
1.
«Фәтхул-Бәри шарх «Сахих» әл-Бухари» Ибн Ражаб әл-Ханбали.

2.
«Фәтхул-Бәри би шарх «Сахих» әл-Бухари» Ибн Хәжар әл-‘Асқаләни.

3.
«Әл-Муфхим лима әшкалә мин тәлхыс китаб Муслим» Абул-‘Аббас әл-Қуртуби.

4.
«Шарх «Сахих» Муслим» Яхъя ибн Шараф ән-Нәуауи.

5.
«Миннатул-мун’им фи шарх «Сахих» Муслим» Сафийю-р-Рахман әл-Мубаракфури

6.
«‘Аунул-Мә’буд шарх «Сунан» Әби Дауд» Шәмсул-Хаққ ‘Азым Әбади.

7.
«Тухфатул-ахуази би шарх «Жәми’» әт-Тирмизи» Мухаммад әл-Мубаракфури.

8.
«Шарх «Сунан» ән-Нәсаи» Мухаммад ибн Адам әл-Асьюби.

9.
«Файдул-Қадир шарх «әл-Жәми’ ас-сағир»» ‘Абдур-Рауф әл-Мунауи.

10.
«Силсиләтул-ахадиси-ссахиха» Мухаммад Насыруддин әл-Әлбани.

11.
«Әл-Әусат фи-с-Сунан уәл-ижма’ уәл-ихтиләф» Абу Бакр Ибн әл-Мунзир.

12.
«Зәдул-мә’ад фи хадьи хайр әл-‘ибад» Ибн Қайим әл-Жәузия.

13.
«Нәйлюл-әутар шарх Мунтақил-ахбар» Мухаммад әш-Шәукани.

14.
«Субулю-с-Сәләм шарх "Булюғ әл-марам"» Ибн Амир әс-Сан’ани.

15.
«Әхкамул-жинаиз уа бида’уһа» Мухаммад Насыруддин әл-Әлбани.

16.
«Сахих фиқһу-Сунна» Абу Малик Камәл ибн Сайд Салим.

� Бұл жерде асыл тастардың салмағын өлшеуге қолданылатын «карат» өлшемі туралы сөз болып тұрған жоқ. 


� Яғни жаназа намазын нәпіл намаздарын орындауға тыйым салынған уақыттарда оқымайтын. ‘Уқба ибн ‘Амир былай деп баяндайтын: “Аллаһтың Елшісі (оған Аллаһтың игілігі мен сәлемі болсын) бізге үш уақыт барысында намаз оқуға және қайтыс болғандарымызды жерлеуге  тыйым салатын: күн шығып жатқан кезде, ол (көкжиектен) көтерілмейінше; тал түсте, күн батысқа қарай ығыса бастамайынша;  және күн бататын кезде, ол батпайынша”. Муслим 831.


� Имам әз-Зәһаби Ибн әл-Мунзир туралы: “Көрнекті ғалым және фақиһ, Меккенің шейхы және ол сияқты ешкім жазбаған кітаптардың авторы!” – деген. Қз.: “Тазкиратул-хуффаз” 2/782.


� Аллаһтың Елшісі (оған Аллаһтың игілігі мен сәлемі болсын): «Кім үш нәрсеге: тәкаппарлыққа, олжаны ұрлауға және қарызға - қатыссыз болып қайтыс болса, сол Жәннатқа кіреді!» - деп айтқан. Әт-Тирмизи 1572, Ибн Мәжаһ 2412. Хадис сахих. Қз.: “әс-Силсилә әс-сахиха” 2785.


� Қадарилер – Аллаһтың жазған тағдырын теріске шығарушы адасқан топ.





23

